
[᭗ 7B]

᭗

ᬫ᭄ᬧᬓᭂᬦ᭄ᬤᬶᬢᬾ᭞ᬢᬦ᭄ᬓᭀᬘᬧ᭄ᬮᬫ᭄ᬧᬳᬾᬚᬦᬶ᭞ᬤᬶᬓᬤᬾᬯᬢᬦ᭄ᬓᬲᬸᬩ᭄᭞ᬦᬾᬢᬦ᭄ᬧᭀᬭᬢ᭄ᬫᬢᬶᬢᬸᬳᬸ᭞ᬳᬲ᭄ᬢᬶᬢᬶᬢ᭄ᬓᬾᬦ᭄ᬲᭀᬫᬳᬾ᭞ᬯᬶᬤ᭄ᬬᬤᬭᬶᬫᬳᬫ᭄ᬩᬸᬦ᭄᭞ᬓ

ᬧᬗᬦ᭄ᬤᬶᬓᬬᬂᬫᬧᬕ᭄᭞ᬮ᭄ᬬᬸᬦ᭄ᬜᬦᬾᬧ᭄ᬢᬂᬤᬰ᭟ᬳᬤᬦᬫ᭄ᬧᬓᭂᬦ᭄ᬤᬶᬢ᭄ᬫᬫᬶᬸᬲ᭄ᬫᬭᬸᬩ᭄᭞ᬫᬶᬲᬶᬩᬜᬸᬫᬸᬮᬾ᭞ᬭᬲᬦ᭄ᬜᬦᬾᬜᭂᬜᭂᬧ᭄ᬫᬦᬶᬲ᭄᭞ᬳᬘ᭄ᬮᬕᭀᬓᬦ᭄ᬳᬢᬳᬸᬦ᭄᭞

ᬭᬲᬦ᭄ᬜᬦᬾᬫᬲᬶᬄᬳ᭄ᬦᬸ᭞ᬮᬾᬦ᭄ᬗᬩᬓ᭄ᬧᭂᬢ᭄ᬘᬶᬦᬦᬾ᭞ᬧᬓ᭄ᬤᬾᬓ᭄ᬧᬤᬧᬓ᭄ᬜᬸᬂ᭞ᬧᬳᬾᬮᬾᬕ᭄ᬧᬤᬤᬶᬚᬮᬦ᭄᭞ᬫᬧᬕᬶᬦ᭄ᬳᬶᬢᬦ᭄ᬧᭀᬭᬢ᭄᭟ᬮᬾᬦ᭄ᬯᬢᭂᬓ᭄ᬧᬭᬪᬝᬵᬭ

ᬦᬾᬫᬶᬮᬸ᭞ᬢᬦ᭄ᬓᬃᬯᬦ᭄ᬯᬶᬮᬗᬦᬾ᭞ᬭᬫ᭄ᬢᬩᬦ᭄ᬧᬤᬫᬧᬕᬶᬦ᭄᭞ᬚᬦᬶᬲᬸᬩᬓᬢ᭄ᬧᬸᬓ᭄᭞ᬯᬶᬤ᭄ᬬᬤᬭᬶᬦᬾᬫᬗᬺᬩᬸᬢ᭄᭞ᬩ᭄ᬭᬶᬬᬸᬓ᭄ᬗ᭄ᬕᭂᬮᬸᬢ᭄ᬩᬢᬶᬲ᭄ᬦᬾ᭞ᬩᭂᬭᬂᬧᬤᬫᬸᬜᬶᬳᬮᬸᬲ᭄᭞

[᭘ 8A]

ᬦᬾᬭᬢᬸᬕᬸᬲ᭄ᬢᬶᬦ᭄ᬢᬶᬢ᭄ᬬᬂ᭞ᬭᬯᬸᬄᬲᬚᬳᬢ᭄ᬫᬚᬶᬯ᭟ᬳᬤᬜᬗ᭄ᬓᭀᬮ᭄ᬳᬤᬫᬗ᭄ᬮᬸᬢ᭄᭞ᬦᬾᬦᬫ᭄ᬧᬓᭂᬦ᭄ᬤᬶᬢᬾ᭞ᬫᬗᬢᬸᬭᬂᬢᭀᬬᬳ᭄ᬦᬶᬂ᭞ᬦᬾᬗᬩᬓ᭄ᬧᭂᬢ᭄ᬮᬯᬸᬢ᭄᭞ᬫᬗ᭄ᬧᭂᬢᬶᬦ᭄ᬓᭂᬜᬸᬂᬓ᭄ᬜᬸᬂ᭞ᬧᬓ᭄ᬤᬾ

ᬓ᭄ᬲᬸᬓᬳᬢᬶᬦᬾ᭞ᬫᬗ᭄ᬭᭀᬩᭀᬂᬳᬢ᭄ᬫᬦᬾᬭᬯᬸᬄ᭞ᬳᬲ᭄ᬢᬶᬢᬶᬪᬓ᭄ᬢᬶᬲᬢᬢ᭞ᬳᬢ᭄ᬫᬦᬾᬫᬗᬬᬂᬗᬬᬂ᭟ᬧᬗ᭄ᬭᬲᬦ᭄ᬳᬢ᭄ᬫᬦᬾᬫᬲᭂᬦ᭄ᬤᬸ᭞ᬓᬗᭂᬦ᭄ᬓᬾᬲᭀᬫᬳᬾ᭞ᬫᬸᬜᬶᬦ᭄ᬤᬤᬭᬶᬦᬾ

ᬫᬦᬶᬲ᭄᭞ᬤᬸᬄᬕᬸᬲ᭄ᬢᬶᬤᬾᬯᬭᬢᬸ᭞ᬧᬸᬦᬧᬶᬓᬭᬦᬾᬲᭂᬦ᭄ᬤᬸᬫ᭄ᬦᬸᬦᬲ᭄ᬓᬲ᭄ᬯᬃᬕ᭄ᬕᬮᭀᬓᬦᬾ᭞ᬧᬸᬦᬧᬶᬢ᭄ᬯᬭᬳᬤᬤᬶᬢᬸ᭞ᬳ᭄ᬬᬂᬯᬶᬤ᭄ᬥᬶᬫᬗᬦ᭄ᬤᬶᬓᬬᬂ᭞ᬦᬸᬦᬲ᭄ᬫᬃᬕ᭄ᬕᬶᬕᬕ᭄ᬮᬶᬲᬦ᭄᭟ᬳᬢ᭄ᬫᬦ᭄ᬳᬶ

ᬢᬦ᭄ᬧᭀᬭᬢᬾᬫᬲᬯᬸᬢ᭄᭞ᬳ᭄ᬤᬚ᭄ᬯᬦᬶᬭᬫᬸᬮᬾ᭞ᬮᬫᬸᬦᬶᬭᬧᬤᬶᬤᬶᬳᬶᬦ᭄᭞ᬫᬃᬕ᭄ᬕᬦᬶᬭᬢ᭄ᬯᬄᬲᭂᬦ᭄ᬤᬸ᭞ᬓᬗᭂᬦ᭄ᬦᬶᬭᬢ᭄ᬓᬾᬦ᭄ᬓᬓᬸᬂ᭞ᬤᬶᬚᬳᬲᭀᬫᬄᬦᬶᬭᬦᬾ᭞ᬬᬾᬦ᭄ᬤᬦᬾᬢ᭄ᬯᬭᬓᬢ᭄ᬧᬸᬓ᭄᭞

